ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
      N – Ն

«Ա.Ի.ԱԼԻԽԱՆՅԱՆԻ ԱՆՎԱՆ ԵՐԵՎԱՆԻ ՖԻԶԻԿԱՅԻ ԻՆՍՏԻՏՈՒՏ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆԸ «Ա.Ի.ԱԼԻԽԱՆՅԱՆԻ ԱՆՎԱՆ ԱԶԳԱՅԻՆ ԳԻՏԱԿԱՆ ԼԱԲՈՐԱՏՈՐԻԱ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆ ՎԵՐԱՆՎԱՆԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՓԵՏՐՎԱՐԻ 2-Ի N 98 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ
----------------------------------------------------------------------------

«Ա.Ի.Ալիխանյանի անվան Երևանի ֆիզիկայի ինստիտուտ» պետական ոչ առևտրային կազմակերպության հեռանկարային զարգացումն ապահովելու, ինստիտուտի կառավարման բարեփոխումներ իրականացնելու և գիտական հետազոտությունների արդյունավետությունը բարձրացնելու նպատակով Հայաստանի Հանրապետության կառավարությունը որոշում է.

1. «Ա.Ի.Ալիխանյանի անվան Երևանի ֆիզիկայի ինստիտուտ» պետական ոչ առևտրային կազմակերպությունը վերանվանել «Ա.Ի.Ալիխանյանի անվան ազգային գիտական լաբորատորիա» պետական ոչ առևտրային կազմակերպություն (այսուհետ` կազմակերպություն):

2. Հայաստանի Հանրապետության կառավարության 2002 թվականի փետրվարի 2-ի «Երևանի ֆիզիկայի ինստիտուտ» պետական ոչ առևտրային կազմակերպություն ստեղծելու մասին» N98 որոշման մեջ կատարել հետևյալ փոփոխությունները և լրացումը`

 1) որոշման վերնագրում, 1-ին կետում և 2-րդ կետի  «ա» ենթակետում «Երևանի ֆիզիկայի ինստիտուտ» բառերը փոխարինել  «Ա.Ի.Ալիխանյանի անվան ազգային գիտական լաբորատորիա» բառերով:

 2)  որոշման 2-րդ կետում`

ա. «ա» և «բ» ենթակետերում «գիտատեխնիկական» բառը փոխարինել «գիտատեխնոլոգիական և կրթական» բառերով.

բ. «բ» ենթակետում «տնտեսության մեջ,» բառերից հետո լրացնել «միջուկային արդյունաբերություն,» բառերով.
գ. «գ» ենթակետը շարադրել հետևյալ խմբագրությամբ. 

«գ) կազմակերպության պետական աջակցությունն իրականացվում է տարեկան ծրագրով: Ծրագրի իրականացման ֆինանսավորումն արտացոլվում է պետական բյուջեում առանձին տողով` առնվազն 575 600 000 դրամ գումարի չափով:»:

3) որոշման 3-րդ կետում «արդյունաբերության և առևտրի» բառերը փոխարինել «էկոնոմիկայի» բառով:

4) որոշման 4-րդ կետում` «արդյունաբերության և առևտրի նախարարությանը» բառերը փոխարինել «էկոնոմիկայի նախարարին» բառերով:

3. Հայաստանի Հանրապետության էկոնոմիկայի նախարարին`

հաստատել կազմակերպության նոր կանոնադրությունը` սահմանելով կազմակերպության կառավարման մարմինները, դրանց կազմն ու լիազորությունները և կառուցվածքը` Հայաստանի Հանրապետության վարչապետի 2009 թվականի մայիսի 20-ի N416-Ա որոշմամբ ստեղծված Միջազգային փորձագիտական հանձնաժողովի  ներկայացրած և Հայաստանի Հանրապետության կառավարության կողմից հավանության արժանացած առաջարկների իրականացումը:

4. Հայաստանի Հանրապետության ֆինանսների նախարարին` 

2011 թվականին և հաջորդ տարիներին Հայաստանի Հանրապետության պետական  բյուջեի պլանավորման ընթացքում Հայաստանի Հանրապետու-թյան էկոնոմիկայի նախարարության համար առանձին տողով նախատեսել առնվազն 575 600 000 դրամ գումար` կազմակերպությունում հիմնարար և կարևորագույն նշանակության կիրառական հետազոտությունների իրականացման, գիտական ենթակառուցվածքի պահպանման և զարգացման, միջազգային գիտական համագործակցության իրականացման համար:

5. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՀՀ էկոնոմիկայի նախարար Ներսես Երիցյան

ՏԵՂԵԿԱՆՔ-ՀԻՄՆԱՎՈՐՈՒՄ
«Ա.Ի.ԱԼԻԽԱՆՅԱՆԻ ԱՆՎԱՆ ԵՐԵՎԱՆԻ ՖԻԶԻԿԱՅԻ ԻՆՍՏԻՏՈՒՏ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆԸ «Ա.Ի.ԱԼԻԽԱՆՅԱՆԻ ԱՆՎԱՆ ԱԶԳԱՅԻՆ ԳԻՏԱԿԱՆ ԼԱԲՈՐԱՏՈՐԻԱ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆ ՎԵՐԱՆՎԱՆԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՓԵՏՐՎԱՐԻ 2-Ի N 98 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ՄԱՍԻՆ
ՀՀ էկոնոմիկայի նախարարության համակարգում գործող Ա.Ի.Ալիխանյանի անվան Երևանի ֆիզիկայի ինստիտուտն (այսուհետ` ԵրՖԻ) իր միջազգային ճանաչմամբ, գիտական ներուժով և կատարվող աշխատանքների մասշտաբներով ու որակով հատուկ տեղ է զբաղեցնում Հայաստանում և հանրապետության հիմնարար գիտության խոշորագույն կենտրոններից մեկն է: Ինստիտուտի գիտնականներն ակտիվորեն աշխատում են տարրական մասնիկների, միջուկային ֆիզիկայի, տիեզերական ճառագայթների հետազոտությունների բնագավառներում, կատարելով հետազոտություններ ամենաժամանակակից ուղղություններով` օգտագործելով ինչպես նորագույն տեսական մեթոդները, այնպես էլ փորձարարական տեխնիկան: 

Ինստիտուտի հիմնական գիտական ենթակառուցվածքը ներկայացնում են ինստիտուտի չորս խոշոր գիտական ստորաբաժանումները` տեսական ֆիզիկայի, փորձարարական ֆիզիկայի, տիեզերական ճառագայթների, արագացուցչային ֆիզիկայի և տեխնիկայի բաժանմունքները, «Նոր Ամբերդ» և «Արագած» գիտական կայանները (ծովի մակերևույթից 2000 և 3250մ բարձրության վրա), «ԱՐՈՒՍ» 6 ԳԷՎ հզորությամբ սինքրոտրոնը (շահագործվել է 1967թ.-ին), համակարգչային կենտրոնը:

ԵրՖԻ-ն Հայաստանում եզակի գիտահետազոտական ենթակառուցվածք ունեցող կազմակերպություն է` ֆիզիկայի բնագավառում գերազանցության կենտրոն: ԵրՖԻ-ն գիտության և գիտատար տեխնոլոգիաների զարգացման գերազանց հիմք է առաջարկում` ժամանակակից ֆիզիկայի տարբեր բնագավառներում ինստիտուտում իրականացվող առաջավոր գիտական հետազոտությունների, ֆիզիկայի նվաճումները գիտական տարբեր ուղղությունների սահմանագծում (միջդիսցիպլինար հետազոտություններում) և տեխնոլոգիաների մշակման գործում կիրառելու հնարավորությունների ակտիվ որոնումների շնորհիվ:   

Կազմակերպության հեռանկարային զարգացման ուղղությունները որոշելու, ինստիտուտի կառավարման բարեփոխումներն իրականացնելու և գիտական հետազոտությունների արդյունավետությունը բարձրացնելու նպատակով 2009թ. մայիսի 20-ի ՀՀ վարչապետի N416–Ա որոշմամբ ստեղծված Միջազգային փորձագիտական հանձնաժողովը 2009թ. հուլիսին անցկացրեց Երևանի ֆիզիկայի ինստիտուտի անկախ գիտական փորձաքննությունը: Հանձնաժողովի տրամադրած եզրակացություններն ու առաջարկները հիմք են հանդիսացել մշակելու ինստիտուտի վերակառուցման միջոցառումները, որոնք ուղղված են ինչպես կառավարման բարեփոխումների իրականացմանը, այնպես էլ դրա գիտական գործունեության արդյունավետության բարձրացմանը:  

Վերլուծելով ԵրՖԻ-ի ներկայիս գործունեությունը հիմնարար և կիրառական հետազոտությունների բնագավառում, նրա դերը Հայաստանում գիտության և կրթության զարգացման և գիտատար տեխնոլոգիաների մշակման գործում, ինչպես նաև Միջազգային փորձագիտական հանձնաժողովի առաջարկները` առանձնացվել են ինստիտուտի հետագա գործունեության կազմակերպման հետ կապված հետևյալ խնդիրները.

· ԵրՖԻ-ի նոր կարգավիճակի և կառուցվածքի որոշումը. նրա վերափոխումը Ա.Ի.Ալիխանյանի անվան ազգային գիտական լաբորատորիայի.

· Ազգային գիտական լաբորատորիայի չափանիշների ապահովումը` միջազգային չափանիշների հետ համադրելի.

· ԵրՖԻ-ի կառավարման համակարգի համապատասխանեցումը Ազգային գիտական լաբորատորիայի կառուցվածքին և գիտական ծրագրերին.

· Գիտական հետազոտությունների գերակա ուղղությունների որոշումը.

· Գերակա ուղղություններին համապատասխան Ազգային գիտական լաբորատորիայի գիտական ենթակառուցվածքի և հիմնական փորձարարական բազայի նորացումը.  

· համապատասխան պետական ֆինանսավորումը` փորձարարական ֆիզիկայի բնագավառում աշխատատանքներ իրականացնելու համար.

· Գիտական կադրերի պատրաստման նպատակով ասպիրանտուրայի բավարար քանակով պետական պատվերի տեղերի ապահովումը (այս տարի ԵրՖԻ-ին հատկացվել է 2009/2010 ուսումնական տարվա համար ասպիրանտուրա առկա ուսուցման գծով ընդունելության ընդամենը 2 տեղ).

· Երիտասարդ մասնագետներին ինստիտուտի բազային ծրագրերում ներգրավելը, գիտական անձնակազմի երիտասարդացումը.

· Գիտական ներուժի ցրվածության կանխումը (ինստիտուտի գիտաշխատողները անհատապես կամ փոքր խմբերով ստիպված են իրենց գիտափորձերը կատարել ԱՄՆ և Եվրոպայի գիտական կենտրոններում` օգտվելով նրանց փորձարարական բազայից): Հայաստանի ազգային լաբորատորիան ինքը կդառնա այնպիսի գիտական կենտրոն, որտեղ գիտահետազոտական աշխատանքներ կիրականացնեն գիտնականներ այլ երկրներից.

· Միջազգային համագործակցության ծրագրերին մասնակցելու համար պետական ֆինանսավորման ապահովում:

Ինստիտուտի սերտ կապը Հայաստանի գիտատեխնիկական և կրթական կառույցների հետ, մասնակցությունը միջազգային գիտական նախագծերին, ԱՄՆ և Եվրոպայի արագացուցչային համալիրներում իրականացվող համատեղ գիտափորձերին, ժամանակակից փորձարարական սարքավորումների նախագծմանը և արտադրությանը, ուղղակի և արդյունավետ ճանապարհ են համաշխարհային գիտության նվաճումները և առաջավոր տեխնոլոգիաները ազգային մասշտաբի նախագծեր փոխանցելու համար: Ակնհայտ է, որ ԵրՖԻ-ի զարգացման գործընթացը պետք է շարունակվի նոր կարգավիճակով և կառուցվածքային հիմքով: Ինստիտուտի գիտական արդյունավետության բարձրացման միջոցառումները և կառավարման ծրագրավորվող բարեփոխումը այն կդարձնեն օրինակելի մոդել Հայաստանում գիտության մյուս բնագավառները ներկայացնող գիտական կենտրոնների ձևավորման և գիտական գործունեության բարեփոխման համար:

Հիմք ընդունելով ՀՀ վարչապետի որոշմամբ ստեղծված փորձագիտական հանձնաժողովի կողմից տրամադրած եզրակացություններն և առաջարկները` ԵրՖԻ-ի համար համապատասխան ենք գտնում զարգացման հետևյալ հեռանկարը.

· ԵրՖԻ-ի վերածումը Ազգային գիտական լաբորատորիայի` միջազգային չափանիշներին համապատասխան գիտական գերազանցության կենտրոնի, որը կտնօրինի ազգային գիտական լաբորատորիաներին հատուկ` գիտական բազմազան ուղղություններով իրականացվող, ինչպես նաև միջդիսցիպլինար հետազոտությունների իրականացման համար նախատեսված եզակի գիտական ենթակառուցվածք. 

· Ազգային գիտական լաբորատորիան կպահպանի և կզարգացնի հիմնարար ֆիզիկայի հետազոտական ենթակառուցվածքը, արագացուցչային ֆիզիկան և կապահովի դրանց կիրառությունը.

· Ազգային գիտական լաբորատորիան կապող հանգույց կլինի Հայաստանի և միջազգային գիտական հանրության միջև` հնարավորություններ ստեղծելով մասնակցելու միջազգային առաջատար նախագծերին.

· Ազգային գիտական լաբորատորիան կհանդիսանա կապող ուղի նոր զարգացումները Հայաստան բերելու համար, ինչպես օրինակ` Միջուկային բժշկության կենտրոնը, Ռադիացիոն վերամշակման համալիրը, ԳՐԻԴ գիտատեղեկատվական համակարգը, Հայաստանի համար տեխնոլոգիական հենք զարգացնելու հնարավորություններ և այլն.

· Ազգային գիտական լաբորատորիան կդառնա ուսուցման կենտրոն հիմնարար ֆիզիկայի, հարակից տեխնոլոգիաների, տեղեկատվական տեխնոլոգիաների համար. 

· Ազգային գիտական լաբորատորիան կարող է դառնալ միջուկային անվտանգության, քիմիայի, կենսաբանության հարցերով փորձաքննությունների անցկացման տարածաշրջանային կենտրոն.  

· Ազգային գիտական լաբորատորիայի գործունեությունը էական կլինի Հայաստանի գիտելիքահենք տնտեսության համար.

· Ազգային գիտական լաբորատորիան կնպաստի երկրի նորամուծական– արտադրական զարգացմանը` միջուկային և հարակից բնագավառների գիտելիքահենք բարձր տեխնոլոգիական մշակումների ներդրման միջոցով.
· Ազգային գիտական լաբորատորիայի գործունեության առաջնահերթ խնդիրներից կլինեն գիտատար ուղղություններում ժամանակակից տեխնոլոգիաների զարգացման համար ենթակառույցների ստեղծումը, բարձր տեխնոլոգիական մշակումների խթանումը, ուղղորդումը նրանց դեպի շուկա և արդյունաբերության ոլորտ, ներդրումային բարենպաստ միջավայրի և նոր աշխատատեղերի ստեղծումը.
· Ազգային գիտական լաբորատորիայի միջազգային գիտական ծրագրերի գնահատման համար Միջազգային մշտական խորհրդատվական կոմիտեի ստեղծումը:

Քանի որ, Ազգային գիտական լաբորատորիայի առանձնահատկությունն է`

· պետության համար մեծ կարևորություն ունեցող  համակարգված ջանքեր պահանջող գիտական և տեխնոլոգիական երկարաժամկետ ծրագրերի իրականացումը.
· մասշտաբային հետազոտությունների իրականացումը, որոնք  կապված են հիմնարար բնույթի հետազոտությունների հետ.
· գիտության և տեխնիկայի տարբեր ուղղությունների լայն դիապազոն ընդգրկող աշխատանքների ծավալումը` լավ ինտեգրված  միջդիսցիպլինար հետազոտական խմբերի ձևավորման միջոցով.
· պետության նպատակային գիտական և տեխնոլոգիական երկարաժամկետ ծրագրերի իրականացումը, որոնք պահանջում են նախագծերի կառավարման առանձնահատուկ մեխանիզմների, լայն համագործակցության, այլ համալիր պայմանների առկայություն,
ապա նոր ձևավորվող Ազգային գիտական լաբորատորիայի հիմնարար և կարևորագույն նշանակության կիրառական հետազոտությունների իրականացման, գիտական ենթակառուցվածքի պահպանման և զարգացման, միջազգային գիտական համագործակցության իրականացման համար պետական աջակցությունը նպատակահարմար է 2011թ. իրականացել պետական բյուջեից առանձին տողով` առնվազն 575.6 մլն դրամի չափով:


Ազգային գիտական լաբորատորիայի տնօրենի ընտրությունը կկատարվի մրցութային կարգով` մեկ տարի ժամկետով: Տնօրենի գործունեությունը իր պաշտոնում կերկարաձգվի 3 տարի ժամկետով` Միջազգային մշտական խորհրդատվական կոմիտեի հավանության դեպքում:

Այս հեռանկարով կմշակվի Ազգային գիտական լաբորատորիայի կանոնադրությունը` սահմանելով կառավարման համակարգը և կառուցվածքը: 

ՆԵՐՍԵՍ ԵՐԻՑՅԱՆ
ՏԵՂԵԿԱՆՔ
«Ա.Ի.Ալիխանյանի անվան Երևանի ֆիզիկայի ինստիտուտ›› ՊՈԱԿ-ը «Ա.Ի.Ալիխանյանի անվան ազգային գիտական լաբորատորիա» ՊՈԱԿ վերանվանելու, ՀՀ կառավարության 2002թ. փետրվարի 2-ի N98 որոշման մեջ փոփոխություններ և լրացում կատարելու մասին՚ ՀՀ կառավարության որոշման ընդունումն այլ իրավական ակտերում փոփոխություններ և լրացումներ չի առաջացնում:

ՏԵՂԵԿԱՆՔ
«Ա.Ի.Ալիխանյանի անվան Երևանի ֆիզիկայի ինստիտուտ›› ՊՈԱԿ-ը «Ա.Ի.Ալիխանյանի անվան ազգային գիտական լաբորատորիա» ՊՈԱԿ վերանվանելու, ՀՀ կառավարության 2002թ. փետրվարի 2-ի N98 որոշման մեջ փոփոխություններ և լրացում կատարելու մասին՚ ՀՀ կառավարության որոշման ընդունվելու կապակցությամբ ՀՀ պետական բյուջեում (կամ տեղական ինքնակառավարման մարմնի բյուջեում) ծախսերի կամ եկամուտների ավելացում կամ նվազեցում չի նախատեսվում:

ՆԵՐՍԵՍ ԵՐԻՑՅԱՆ
Տ Ե Ղ Ե Կ Ա Ն Ք

ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ԱՅԼ ՇԱՀԱԳՐԳԻՌ ՆԱԽԱՐԱՐՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ

	
	Առարկություններ և առաջարկություններ


	Մեկնաբանություն

	ՀՀ արդարադատության նախարարություն
	· Հայտնում ենք, որ նախագծի 3-րդ կետի 2-րդ ենթակետի բ./ պարբերությունում խոսքը պետք է գնա ձեռնարկատիրական գործունեության այն տեսակների վերաբերյալ, որոնցով զբաղվելու իրավունք է վերապահվում պետական կազմակերպությանը: Մինչդեռ հիշյալ պարբերությամբ նախատեսվող ՙմիջուկային արդյունաբերություն՚ և ՙգիտաժողովների անցկացում՚ հասկացությունները խմբագրման անհրաժեշտություն ունեն այն առումով, որ չեն հանդիսանում ձեռնարկատիրական գործունեության տեսակներ:
	Ընդունվել է մասամբ: Որոշման նախագծից հանվել է ՙգիտաժողովների անցկացում՚ հասկացությունը:

	
	· Նախագծի 5-րդ կետում անհրաժեշտ է հստակ և ուղղակի սահմանել դրույթ, որով կնախատեսվի հղում  նախագծի 1-ին կետով հավանության արժանացած հավելվածին:
	Ընդունվել է: Կատարվել է համապատասխան խմբագրում:

	
	· Նախագծի 1-ին կետով հաստատված հավելվածում օգտագործվող օտարալեզու տերմիններն ու հապավումներն անհրաժեշտ է շարադրել հայերեն տառադարձությամբ` համապատասխանեցնելով ՙԻրավական ակտերի մասին՚ Հայաստանի Հանրապետության օրենքի  36-րդ հոդվածի 1-ին մասով սահմանված պահանջներին:
	Ընդունվել է: Կատարվել է համապատասխան խմբագրում:

	ՀՀ ֆինանսների նախարարություն
	Նախագծի 3-րդ կետի`

· 1-ին ենթակետը շարադրել հետևյալ կերպ. “Որոշման վերնագրում, 1-ին կետում և 2-րդ կետի “ա” ենթակետում “Երևանի ֆիզիկայի ինստիտուտ” բառերը փոխարինել “Ա. Ի. Ալիխանյանի անվան ազգային գիտական լաբորատորիա”  բառերով”,

· 2-րդ ենթակետի “ա” և “բ” պարբերությունները համապատասխանաբար շարադրել հետևյալ կերպ`

ա) “ա” և “բ” ենթակետերում “գիտատեխնիկական” բառը փոխարինել “գիտատեխնոլոգիական և կրթական” բառերով.

բ) “բ” ենթակետում “տնտեսության մեջ,” բառերից հետո լրացնել “միջուկային արդյունաբերություն, գիտաժողովների անցկացում,” բառերով:
	Ընդունվել է: Կատարվել է համապատասխան խմբագրում:

Ընդունվել է: Կատարվել է համապատասխան խմբագրում:

	
	· Անընդունելի ենք համարում Նախագծի 3-րդ կետի “գ”  ենթակետը և 6-րդ կետը, քանի որ պետական բյուջեն ձևավորվում է պետական մարմինների կողմից Հայաստանի Հանրապետության վարչապետի որոշմամբ սահմանված ժամկետում ներկայացված հայտերի հիման վրա, հիմք` “Հայաստանի Հանրապետության բյուջետային համակարգի մասին” Հայաստանի Հանրապետության օրենքի 21-րդ հոդվածի 4-րդ մաս, որի համաձայն` պետական մարմիններն առաջիկա տարվա բյուջետային ֆինանսավորման հայտերը կազմելու և դրանք ներկայացնելու մեթոդական ցուցումների համաձայն կազմված իրենց և համակարգի առաջիկա տարվա բյուջետային ֆինանսավորման հայտերը (որտեղ ցույց է տրվում կապն առաջիկա երեք տարվա պետական միջնաժամկետ ծախսերի ծրագրերի հետ և ընդգծվում են առաջիկա երեք տարվա պետական միջնաժամկետ ծախսերի ծրագրերի նկատմամբ բոլոր զգալի շեղումները) առաջիկա տարվա բյուջետային գործընթացն սկսելու մասին Հայաստանի Հանրապետության վարչապետի որոշմամբ սահմանված ժամկետում ներկայացնում են պետական լիազորված մարմին:
	Քանի որ ՀՀ էկոնոմիկայի նախարարությունը հանդիսանում է կազմակերպության կառավարումն իրականացնող լիազոր պետական մարմին և նախաձեռնել է այս կազմակերպության վերակառուցման և արդիականացման գործընթացը, ապա նախարարությունը մշակել և «ՀՀ բյուջետային համակարգի մասին» ՀՀ օրենքում հիշատակված գործընթացին համապատասխան ՀՀ էկոնոմիկայի նախարարության կողմից սահմանված կարգով և ժամկետներում կատարվել է: Մասնավորապես` 2011թ. բյուջետային գործընթացի պահանջներին համապատասխան, ՀՀ էկոնոմիկայի նախարարության կողմից մշակվել է «Ա.Ի. Ալիխանյանի անվան Երևանի ֆիզիկայի ինստիտուտի կարողությունների զարգացման» 2011-2013թթ. ՄԺԾ ծրագրի հայտ` 575 600.0 հազ.դրամի չափով: Այնուհետև 2011-2013թթ. ՄԺԾ ծրագրի հայտերի քննարկման նպատակով ՀՀ վարչապետի մոտ կայացած խորհրդակցության արդյունքում ՀՀ էկոնոմիկայի նախարարությանը հանձնարարվել է վերոհիշյալ հայտը լրամշակել և ներկայացնել ՀՀ ֆինանսների նախարարությանը:

Բացի այդ, վերոնշյալ ծախսային ծրագիրը պատրաստվել է հիմք ընդունելով ՀՀ կառավարության որդեգրած քաղաքականությունը, որը հիմնվում է ՀՀ նախագահի նախընտրական ծրագրի 4.1 կետի, ՀՀ կառավարության 30.10.2008թ-ի N1207-Ն որոշմամբ հաստատված ԿԶԾ-ի տնտեսական քաղաքականության գերակայություններին և տնտեսական բարեփոխումների գերակա ուղղությունների (Մաս 1-ի 1.4 բաժնի 73 կետ, Մաս 5-ի 5.1 բաժնի 176 կետ), ՀՀ կառավարության 24.07.2008թ-ի N878-Ն որոշմամբ հաստատված ՙՀՀ կառավարության 2008-2012թթ գործունեության միջոցառումների՚ ծրագրի, ՀՀ կառավարության 28.04.2008թ. N380-Ա որոշմամբ հաստատված ՀՀ կառավարության Ծրագրի 3-րդ գերակայության խնդիրների և 4.4.1 մասի 5-րդ կետի, ՀՀ կառավարության 06.11.2008թ. N45 արձանագրային որոշմամբ հաստատված « ՀՀ էկոնոմիկայի նախարարության եռամյա ռազմավարության» 6-րդ, 7-րդ , 9-րդ գլուխներում ամրագրված նպատակների և մարտավարությունների վրա:

	ՀՀ գիտությունների ազգային ակադեմիա
	· ԵրՖԻ-ն ֆիզիկայի բնագավառում հանրապետության առաջատար գիտական հիմնարկներից մեկն է, բայց ոչ «գերազանցության եզակի գիտական կենտրոն»: Հայաստանում առկա են ֆիզիկայի բնագավառում աշխատող գիտական այլ հիմնարկներ ևս, որոնք իրենց արդյունքներով չեն զիջում ԵրՖԻ-ին :
	ԵրՖԻ-ն Հայաստանի ամենամեծ գիտական կազմակերպությունն է, հիմնադրվել է 1943 թվականին: ԵրՖԻ-ն իր միջազգային ճանաչմամբ, գիտական ներուժով և կատարվող աշխատանքների մասշտաբով ու որակով հատուկ տեղ է զբաղեցնում Հայաստանում, այն հանրապետության ինչպես հիմնարար, այնպես էլ կիրառական գիտության խոշորագույն կենտրոններից մեկն է, ունի եզակի գիտահետազոտական ենթակառուցվածք և գիտական ներուժ : Ինստիտուտի հիմնական գիտական ենթակառուցվածքը ներկայացնում են տեսական ֆիզիկայի, փորձարարական ֆիզիկայի, տիեզերական ճառագայթների, արագացուցչային ֆիզիկայի և տեխնիկայի բաժանմունքները, «Նոր Ամբերդ» և «Արագած» գիտական կայանները, «ԱՐՈՒՍ» 6 ԳԷՎ հզորությամբ սինքրոտրոնը, մի շարք գծային արագացուցիչները, համակարգչային կենտրոնը: Կազմակերպությունն ունի միջազգային գիտական համագործակցության լայն կապեր և ավանդույթներ, ակտիվորեն մասնակցում է Եվրոպայի և ԱՄՆ-ի խոշորագույն գիտական կենտրոններում կատարվող գիտափորձերի նախագծմանը և իրականացմանը: 

	
	· Ազգային լաբորատորիան չի կարող կազմավորվել զուտ վերանվանման հիման վրա: Դա ուրույն կառույց է իր կառավարման համակարգով, որի իրավական ու կազմակերպչական բոլոր առանձնահատկությունները պետք է մանրամասն քննարկվեն և տեղ գտնեն «Գիտության մասին օրենքի մեջ»: 


	Չի ընդունվել: ԵրՖԻ-ն դառնալու է Ազգային լաբորատորիա` համալիր ուսումնասիրություններ կատարող, բարձր որակավորման մասնագետներ և հզոր գիտական ենթակառուցվածք ունեցող կազմակերպություն` արդիական կառավարման համակարգով: Կառավարման համակարգի բարեփոխումները,  գիտական հետազոտությունների ուղղությունների ճշգրտումը, գիտական ենթակառուցվածքի հզորացումը չի պարտադրում «Գիտական և գիտատեխնիկական գործունեության մասին» ՀՀ օրենքում փոփոխություններ կատարելը:



	
	· Նման հասկացության շրջանառումն արդեն վկայում է գիտության զարգացման հանդեպ կառավարության մտահոգությունը, բայց պետք է նկատի առնել, որ այդ դեպքում  «Ազգային լաբորատորիան», համաձայն միջազգային փորձի, ընդգրկում է տվյալ բնագավառի բոլոր հիմնական գիտական հաստատությունները:


	ԱԳԼ-ի կազմավորումը միջազգային լայն համագործակցության և գիտական կապեր ձևավորելու հնարավորություններ է ստեղծում հանրապետության բոլոր գիտական կազմակերպությունների և բուհերի համար ոչ միայն ֆիզիկայի բնագավառում: Նոր կառույցը շնորհիվ իր եզակի գիտահետազոտական ենթակառուցվածքի, լայն ընդգրկում ունեցող միջդիսցիպլինար աշխատանքներ է իրականացնելու գիտության և տեխնոլոգիաների ամենաբազմազան ուղղություններով` ըստ անհրաժեշտության հետազոտական խմբեր կազմավորելով գիտության տարբեր ուղղություններ ներկայացնող բարձր որակավորման մասնագետներից և, այդպիսով, իր աշխատանքներում ներգրավելով հանրապետության մյուս գիտական կազմակերպությունները և բուհերի գիտական ստորաբաժանումները: 

Այն օրինակելի մոդել կհանդիսանա Հայաստանում այլ նմանատիպ կառույցների ձևավորման և գիտական գործունեության բարեփոխման համար:

	
	· Քանի դեռ «Գիտության մասին օրենքում» սահմանված չէ  «Ազգային լաբորատորիա» հասկացությունը, պետք է նկատի առնել, որ հանրապետությունում հիմնարար և կարևորագույն նշանակության կիրառական հետազոտությունների իրականացման, գիտական ենթակառուցվածքի պահպանման և զարգացման համար պետական աջակցության հատկացումը պետք է կատարվի սահմանված միասնական կարգով` հիմնվելով կազմակերպության հայտի և փորձաքննության արդյունքների վրա:
	Չի ընդունվել: Ըստ էության կազմակերպությունը  գործունեություն է իրականացնելու  գիտական կենտրոնի կարգավիճակով, որը սահմանված «Գիտական և գիտատեխնիկական գործունեության մասին» օրենքով:  Հետևաբար օրենքում փոփոխություն կատարելու անհրաժեշտությունը չկա: Ստեղծվում է գիտաարտադրական, ինովացիոն կենտրոն, որի գործունեությունը էական կլինի Հայաստանում գիտելիքահենք տնտեսության զարգացման համար: Ելնելով դրանից, նշված գումարն անհրաժեշտ է գիտաինովացիոն և արտադրական գործունեություն իրականացնելու համար: Ինչ վերաբերում է հիմնարար հետազոտությունների իրականացմանը, ապա կազմակերպությունը սահմանված կարգով կարող է դիմել առանձին ֆինանսավորում ստանալու համար:  



	ՀՀ կրթության և գիտության նախարարություն
	· 2-րդ կետից հանել «Հայաստանի Հանրապետության էկոնոմիկայի նախարարության ենթակայության» բառերը, քանի որ  ՀՀ կառավարության 2002թ. փետրվարի 2-ի N 98 որոշման 3-րդ կետով սահմանված է կառավարումն    իրականացնող   լիազորված  պետական   մարմինը:
	Ընդունվել է: Կատարվել է համապատասխան խմբագրում:

	
	· 3-րդ կետի 1-ին ենթակետում «վերնագրում» բառից  հետո   ավելացնել  «,1. և 2. կետերում» :
	 Ընդունվել է: Կատարվել է համապատասխան խմբագրում:

	
	· 5-րդ կետով ՀՀ էկոնոմիկայի նախարարին տրվող  հանձնարարականը շարադրել «ա» ենթակետով և ավելացնել  նոր  ենթակետ՝  հետևյալ խմբագրությամբ. 


«բ. վեցամսյա ժամկետում Հայաստանի Հանրապետության կառավարության հաստատմանը ներկայացնել կազմակերպության՝ Միջազգային փորձագիտական հանձնաժողովի կողմից ներկայացված առաջարկներից բխող  հեռանկարային զարգացման 5-ամյա ծրագիրը՝  համապատասխան ֆինանսատնտեսագիտական  հաշվարկներով»: 
	Չի ընդունվել :  Կազմակերպության զարգացման Ծրագիրը մշակվելու է, սակայն այն կներկայացվի դրա կանոնադրությունը, կառուցվածքը հաստատելուց և գիտական ուղղությունները ճշգրտելուց հետո:

	
	· Նպատակահարմար կլիներ ներկայացված որոշման նախագծի հիմնավորման մեջ ընդգրկել կազմակերպության   պետական ֆինանսավորման տարեկան առնվազն 575 600 000 դրամ գումարի  հիմնավորումը:
	ՀՀ էկոնոմիկայի նախարարության կողմից մշակվել է մանրամասն նախահաշվով և հիմնավորումներով «Ա.Ի. Ալիխանյանի անվան Երևանի ֆիզիկայի ինստիտուտի կարողությունների զարգացման» 2011-2013թթ. ՄԺԾ ծրագրի հայտ: 



        ՆԱԽԱՐԱՐ



  
                                  ՆԵՐՍԵՍ ԵՐԻՑՅԱՆ

